
VVaakkssddaall  kkoommmmuunnee  

Viser til brev motteke 8. juni 2017.  
 
Vi er kjent med Vaksdal kommune sitt syn på E16 gjennom sentrum av Vaksdal. Som vi 
orienterte om på møte vi hadde i Vaksdal 31. mai tek vi ei ekstra runde og ser på om det er 
løysingar der vi får lagt E16 utanom sentrum. Om vi vil tilrå å gå vidare med ei slik løysing er 
avhengig av at vi får den godkjent av Vegdirektoratet med omsyn til fråvik frå ulike 
vegnormalkrav. I tillegg vil kostnadane samanlikna med VC11 (bane og ny E16 gjennom 
Vaksdal) bli avgjerande. Løysinga er no til vurdering i Vegdirektoratet. Kommunen vil bli 
orientert så snart vi har fått avklaring. 
 
Når det gjeld baneløysinga for Stanghelle er vi litt overraska at dykk framstiller JD3 som «lite 
eigna for vidare utvikling av Stanghelle» og viser til moglegheitsstudien som Asplan/ Viak 
har laga. Den er ikkje så eintydig som påstanden over kan tyde på. Mellom anna skårar JD3 
bra på (sitat frå mulighetsstudien):  

 Statlege insentiver for sentrumsutvikling 
 Mindre dagstrekning - mindre støy 
 Utfylling og arealer ved dagens jernbanestasjon. Inkl utfylling her kan nyttast som 

areal til bustader. Areala er store, rike på kvalitet, og kan verte utvikla til gode areal 
for bustad for kommunen og Bergensregionen. Dette har vore eit av målpunkta for 
Stanghelle. 

 Ligg midt i tettstaden. God tilgjenge til både nye og eksisterande bustader. 

Rapporten konkluderer med at JD3 er den beste løysinga for utvikling. Rett nok viser 
illustrasjonane at dei tilrår å trekke stasjonsområde ut på brua over Dalevågen, og at 
kulverten under E16 og Lågaskarvegen i sør vert forlenga. Om dette er ein forutsetning for 
god sentrumsutvikling er vi usikre på. Det må uansett jobbast vidare med å utvikle område 
rundt jernbanestasjonen og finne gode løysingar for transport og tettstadutvikling. 
 
 
Vi ser fortsatt fram til godt samarbeide på dette prosjektet. 
 
 
Med hilsen 
 
 
Gunnar Søderholm  
Prosjektleiar E16/ Vossebanen Arna - Stanghelle 

